
Президенттің Жолдауында адами капитал сапасын жақсарту «Ең 

алдымен, білім беру жүйесінің рөлі өзгеруі тиіс. Біздің міндетіміз – білім 
беруді экономикалық өсудің жаңа моделінің орталық буынына айналдыру. 
Оқыту бағдарламаларын сыни ойлау қабілетін және өз бетімен іздену 
дағдыларын дамытуға бағыттау қажет», деп Елбасы Нұрсұлтан Назарбаев 
атап өткендей, келешек ұрпақтың алдында тұрған міндеттерді тиянақты 
орындау үшін оларды ең бірінші кезекте сапалы біліммен сусындатуымыз 
керек. Адами капитал сапасының басты көрсеткіші ұстаз бен болашақ 
ұрпақтың білім деңгейінен айқын аңғарылады.Ел болашағы – жастардың 
қолында дейміз. [1] 

ХХІ ғасыр – бұл ақпараттық қоғам дәуірі, технологиялық мәдениет дәуірі, 
айналадағы дүниеге, адамның денсаулығына, кәсіби мәдениеттілігіне мұқият 
қарайтын дәуір.Біріккен ұлттар ұйымының шешімімен «ХХІ ғасыр –
ақпараттандыру ғасыры» деп аталады.  

Ақпараттық әдістемелік материалдар коммуникациялық байланыс 
құралдарын пайдалану арқылы білім беруді жетілдіруді көздейді.Ақпараттық 
– коммуникациялық технологияның келешек ұрпақтың жан – жақты білім 
алуына, іскер әрі талантты, шығармашылығы мол, еркін дамуына жол 
ашатын педагогикалық, психологиялық жағдай жасау үшін де тигізер 
пайдасы аса мол.[2]  

Қазақстан Республикасының Білім туралы заңында: «Білім беру 
жүйесінің басты міндеттерінің бірі - білім беру бағдарламаларын меңгеру 
үшін жағдайлар жасау керек »- деп көрсетілген. Солардың бірі білім беруді 
ақпараттандыру барысында дидактикалық және оқыту құралы болып 
компьютер саналады. Сондықтан кез келген білім беру саласында 
мультимедиялық электрондық оқыту құралдары барлық пәндерді оқытуға 
пайдаланады.  

Олай болса, ақпараттық бірліктердің білімге айналуы әлемнің жүйелік - 
ақпараттық бейнесін білім алушылардың шығармашылық қабілеттері мен 
құндылық бағдарларын дамыту арқылы қалыптастыруды көздейтін, адамның 
дүниетанымының құрамдас бөлігі болып табылатын интеллектуалды 
дамудықалыптастырудың бір жолы. 



Осыған сәйкес білім беру  жүйесін жетілдірудегі  қойылған маңызды 
міндеттер:педагогикалық білімнің мазмұны мен әдістерін 
жаңарту;педагогикалық кадрларды кәсіби даярлауда  теориялық және 
практикалық инновациялық бағыттарды анықтау;оқу-тәрбие процесіне 
инновациялық ақпараттық-коммуникациялық білім беру   технологияларын 
енгізу;кез келген  жағдайда өз бетімен  оң шешім қабылдай алатын, өзіндік 
білім алу  траекториясын құрастыра білетін және  оны тиімді  жүзеге асыру 
жолдарын анықтай алатын, оны тиімді жүзеге асыра білетін интеллектуалды 
тұлғаны тәрбиелеу, яғни адами капиталды  қалыптастыру. 

Қазіргі уақытта арнаулы технология  және өндірістік оқыту  білім 
беруде сабақ барысында интерактивті құралдарды қолдануда. Интерактивті 
құралдардың көмегімен  оқытушының, оқушының шығармашылықпен 
жұмыс істеуіне жол ашылып отыр. 

Білім берудегі интерактивті технология - мұндағы интерактивті сөзі- 
inter (бірлесу),act (әрекет жасау)ұғымын білдіреді, сабақ барысында 
оқушының топпен жұмыс жасауға қатыспауы мүмкін емес, бірін-бір 
толықтыратын, сабақ барысында барлық Білім алушылардың қатысуын 
ұйымдастыратын оқыту барысы.[3] 

Интерактивті құралдарды сабаққа пайдаланғанда дидактикалық 
бірнеше мәселелерді шешуге көмектесед: пән бойынша базалық білімді 
меңгеру; алған білімді жүйелеу;өзін - өзі бақылау дағдыларын қалыптастыру; 
жалпы оқуға деген ынтасын арттыру; оқушыларға оқу материалдарымен 
өздігінен жұмыс істегенде әдістемелік көмек беру. 

Білім алушылардың көпшілігі естігенінің 5 % және көргенін 20 % есте 
сақтайтыны белгілі. Аудио – және видеоақпаратты бір мезгілде қолдану есте 
сақтауды 40-50 % дейін арттырады. 
Коммуникация – ақпаратты тасымалдап жеткізу әдістері мен 

механизмдер және оларды жазып жинақтап жеткізу құрылғыларын қамтитын 
жалпы ұғым.  

Ақпараттық-коммуникативтік технология жағдайындағы жалпы оқыту 
үрдісінің функциялары: оқыту, тәрбиелеу, дамыту, ақпараттық болжамдау 
және шығармашылық қабілеттерін дамытумен анықталады.[4] 

 Оқытудың ақпараттық-коммуникативтік және интерактивтік 
технологиялары бағыттары: электронды оқулықтар;  телекоммуникациялық 
технологиялар;  мультимедиалық және гипермәтіндік технологиялар; 
қашықтықтан оқыту (басқару Интернет.)  

Білім алушылардың интерактивті құралдар көмегімен қалыптасатын және 
жүзеге асырылатын ойлау қабілеті бұрынғы технологиялар арқылы берілетін 
ойлау жүйесінен өзгеше болатындықтан, тек ойлау қабілеті түсінігі ғана 
емес, қабылдау, есте сақтау жоғарғы деңгейде болады. 

Интерактивті әдісте таным қабілеттерінің мынадай түрлері 
қолданылады:фактілерді еске алу;ойлану;алған білімін жаңа жағдайға 
пайдалану;талдап, синтездеп үйрену (бір ортақ шешімге жету үшін, барлық 
идеяларды біріктіру);баға беру (сапасын анықтау).[5] 



Бұл әдіс осылай жастарды жеке тұлғалық қасиеттерінің қалыптасуына жол 
ашады. Бұл ретте ең алдымен оқытудың формалары мен түрлерін, әдістерін 
түрлендіріп, жаңартып отыру, білім беру ісін технологияландыру (озық 
техникаларды, мысалы: ғаламторды, интерактивті тақтаны электронды 
оқулықтарды т.б. пайдалану) керек. Ең бастысы білім алушыларды оқу 
әрекетінің субьектісі ретінде дамуын қамтамасыз ету керек. Олардың оқу 
әрекеттерін ынталандыруда барлығының көзқарастарына көңіл бөлу керек, 
пікірлеріне шынайы қызығушылық танытып, келісуі оларды белгілі бір 
шешім қабылдауға мәжбүрлемеу, пікірлерін сынауға, жоққа шығаруға, 
кемсітуге жол бермеу керек.  
Көрнекілік әдісі. Әл-Фараби "Оқытудың негізгі әдісі - көрнекілік" деп, оның 
мақсаттарын, тәсілдерін (түсіндіру, әсерлендіру, есте қалдыру) ұсынады. Оқу 
материалын меңгеру көп жағдайда оқыту процесінде қолданылатын көрнекі 
құралдарға және техникалық құралдарға байланысты. 
Оқытудың интерактивті әдістерінің артықшылығы:тұлғаның 

қызығушылығын туғызады;әрқайсысының оқу процесіне қатысу 
белсенділігін кеңейтеді;әрбір тұлғаның сезіміне назар аударады;оқу 
материалдарын тиімді меңгеруге бейімдейді;тұлғаға көпжоспарлы әрекет 
етуге әсер етеді;тұлғаның пікірлері мен қарым-қатынастарын 
қалыптастырады;мінез-құлықтың өзгеруіне көмектеседі. 

Оқушылар өндірістік оқу сабағында құрал-жабдықтарды пайдалана 
отырып, міндетті түрде жаттығу жұмыстарын орындау керек. 
Оқытушы – сабақтағы негізгі әрекетті тұлға. Сондықтан компьютер мен 
мультимедиалық құралдарды оқытудың тек инструменті (құрал-сайманы) 
ретінде қарастыру керек. Бұл инструменттің көмегі өте мәнді. 
Сабақтың параметрі 
  

АКТ-ны қолданатын сабақ Дәстүрлі сабақ 

ақпаратты беру  
· оқушылар ақпаратты 
неғұрлым қаныққан, 
көрнекі түрде алады 

· мұғалімнің түсіндіруі,  
· оқулық бойынша 
параграфты өз 
беттерімен оқуы,  

· кестелерді қолдануы 
 

жұмыс қарқыны 
· әр оқушы өз қарқынымен 
жұмыс істейді,  

· тапсырмалар мен 
мультимедиялық құралдар 
білім алушылардың жеке 
ерекшеліктерін, олардың 
сол уақыттағы білім мен 
дағды деңгейлерін есепке 
алады  

·  мұғалім топтағыБілім 
алушылардың көпшілігіне 
сәйкес келетін жұмыс 
қарқынын қолданады 

оқушымен кері 
байланыс  
· түсіндіру кезінде,  
· бекіту кезінде 
іске асады. 

· ағымдық 
бақылау 

 

 
Ғалымдардың зерттеуіне сүйене отырып, компьютерлік 

бағдарламалардың қолданылуының үш негізгі формасын бөліп алуға 



болады:компьютерлік қолдаумен жүретін сабақтар;Білім алушылардың 
бағдарламамен өздік жұмысы;қашықтан оқыту (мұғалім мен оқушының 
компьютерлік торап арқылы өзара іс-әрекеті).[6] 

Осы көрсетілген мәселелерден компьютерлік бағдарламаны қолдану 
сабақтарын дайындау әдістемесі мынадай кезеңдерден тұратынын айтуға 
болады: 
•  оқытушының міндеттерді қоюы (конкретті сынып бойынша берілгендерді 
талдау, тұтас сыныппен және жеке оқушылармен жұмыс формалары мен 
әдістерін айқындау); 
•  компьютерлік бағдарламаның әзірлемесін дайындау бойынша немесе 
дайын білімдік цифрлық ресурсты пайдалануы бойынша мұғалімнің өздік 
жұмысы; 
•  дайындалған бағдарламаны сабақтың әр түрлі кезеңдерінде пайдалану; 
• тестілеу қабыршағы көмегімен тесттік бақылау жүргізу (тақырыптық, 
аралық, сабақ қорытындысы бойынша); 
• білім алушылардың сабақтан тыс уақыттағы өздік жұмыстары үшін 
бағдарлама енгізу; 
• осы топтағы келесі сабақтың мазмұнына түзету енгізу мақсатында сабақты 
талдау, мысалы, не игерілмегенін, оған кейін қайта оралу қажеттігін анықтау. 

Компьютерлік тестілер қолдану арқылы білімдерін тексеру (компьютер 
тапсырманың орындалу пайызын, қателерді және бағаларды 
көрсетеді).Қазіргі кезде тестік әдістің көмегімен білім алушылар білімі 
сараланады. Тестің саналылығы оның құру жүйесіне тәуелді және оған енетін 
тапсырмалардың күрделілігі мен байланысты. Тест тәсілін қолдануды  жүзеге 
асыру үшін жан-жақты ойластырып методикалық нұсқаулар,әдістемелер 
болуы қажет. Ақпараттық технологиялардың оқу үрдісінде қолданылуы Білім 
алушылардың мүмкіндіктерін кеңейтеді.  
Өз сабағымда білім алушыларды шығармашылыққа жұмылдырып, 
электронды оқулықты пайдаланамын. Компьютердің мультимедиалық 
мүмкіндіктерін, анимация мүмкіндігін, ілеспені, дыбыс меншіктеуді, 
гиперсылка көріністерін пайдаланып, осы көріністерді пайдалану әрекеттерін 
қолданып, тамаша, көрнекті, оқушыларды қызықтыра түсетін білім беру 
сабақтарын ұйымдастырған ыңғайлы. Электрондық оқулықпен оқытудың 
негізгі мақсаты-оқыту үрдісін үздіксіз және толық деңгейін бақылау, 
сонымен қатар ақпараттық-ізденіс қабілетін , шығармашылық қабілетін 
дамыту.  

Электронды оқулықты қолдану арқылы сабақта техникалық 
құралдарды, дидактикалық материалдарды қолдану тиімділігі, оқушының 
пәнге қызығушылығы, білім, білік, дағды деңгейін қалыптастыруы, білімнің 
тереңдігі, тексеру түрлері, бағалауы, практикалық дағдыларды игеруі артады. 
Білім алушылардың өздері де алынған ақпаратты көшіріп алып, онымен өз 
ыңғайына қарай жұмыс істей алады. 
 Заманымызға сай қазіргі қоғамды ақпараттандыруда педагогтардың 
біліктілігін ақпараттық – коммуникациялық технологияны қолдану саласы 
бойынша көтеру негізгі міндеттерінің біріне айналды.  



Білім беру үрдісін ақпараттандыру – жаңа ақпараттық технологияларды 
пайдалану арқылы дамыта оқыту, дара тұлғаны бағыттап оқыту мақсаттарын 
жүзеге асыра отырып, оқу – тәрбие үрдісінің барлық деңгейлерінің тиімділігі 
мен сапасын жоғарлатуды көздейді. 

Ақпараттық ортада жұмыс жасау үшін кез келген педагог өз ойын 
жүйелі түрде  жеткізе алатындай, коммуникативті және ақпараттық 
мәдениеті дамыған, интерактивтік тақтаны пайдалана алатын, Он-лайн 
режимінде жұмыс жасау әдістерін меңгерген оқытушы  болуы тиіс. Заман 
талабына сай жаңа технология әдістерін үйрету, бағат-бағдар беруші – 
мұғалімдерміз. Білім алушылардың жаңа тұрмысқа, жаңа оқуға, жаңа 
қатынастарға бейімделуі тиіс. Осы үрдіспен бәсекеге сай дамыған елдердің 
қатарына ену ұстаздар қауымына зор міндеттер жүктелетінін ұмытпауымыз 
керек. 

Бүгінгі білім алушы – ертеңгі жаңа әлем. Бүгінгі күні ақпараттар ағымы 
өте көп. Қазақстан Республикасында ғылыми – техникалық прогрестің негізгі 
белгісі – қоғамды ақпараттандыру болатын жаңа кезеңіне енді К.Д. 
Ушинский айтқандай   «Жаман мұғалім ақиқатты өзі айтып береді,ал жақсы 
мұғалім оқушының өзін ізденуге жетелейді». 

 «Адамзат үшін ХХІ ғасыр - жаңа технологиялар ғасыры болмақ, ал 
осы жаңа технологияларды жүзеге асырып, өмірге енгізу, игеру және 
жетілдіру - бүгінгі жас ұрпақ, сіздердің еншілеріңіз... Ал жас ұрпақтың 
тағдыры - ұстаздардың қолында»(Н. Ә. Назарбаев) 

